
Dikjarazzjoni bil-miktub, skont l-Artikolu 136 tar-Regoli ta’ Proċedura tal-Parlament, 
dwar il-ħtieġa li r-Renju tal-Marokk jinżamm bħala sieħeb strateġiku tal-Unjoni 
Ewropea1

1. Il-Marokk sar sieħeb strateġiku meta ġie ffirmat il-Ftehim ta’ Assoċjazzjoni bejn l-Unjoni 
Ewropea u l-Marokk fl-1996. Mill-2008 'l hawn, il-Marokk għandu status avvanzat mal-
Unjoni.

2. Fil-qafas tal-Politika Ewropea tal-Viċinat, il-Marokk ħa impenn flimkien mal-Unjoni 
rigward sħubija fl-oqsma tal-mobilità, is-sigurtà u l-migrazzjoni.

3. Il-Marokk għamel diversi riformi fil-qasam tad-drittijiet u l-libertajiet fundamentali, 
b’mod partikolari permezz tal-adozzjoni tal-Kostituzzjoni tal-1 ta’ Lulju 2011 u tal-
proċess ta’ reġjonalizzazzjoni avvanzata.

4. Is-sentenza tal-Qorti tal-Ġustizzja tal-Unjoni Ewropea, il-Ħamis 10 ta’ Diċembru 2015, li 
tħassar id-Deċiżjoni tal-Kunsill 2012/497/UE dwar il-ftehim agrikolu bejn l-Unjoni 
Ewropea u l-Marokk hija sinjal inkwetanti mibgħut lis-sħab Marokkini tagħna.

5. Il-Kunsill tal-Unjoni diġà ddikjara r-rieda tiegħu li jappella s-sentenza tal-Qorti.

6. Sabiex ma tiddgħajjifx din ir-relazzjoni, il-Kummissjoni u l-Kunsill huma mistiedna 
jinkoraġġixxu u jappoġġaw lill-Marokk fir-riformi demokratiċi tiegħu u jiżguraw il-
validità ġuridika tal-ftehimiet internazzjonali li huma jagħmlu ma’ dan is-sieħeb.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


